
Stigskipting farsældarþjónustu – úrræðalisti


☐ Ábyrgðaraðili innleiðingar farsældarlaga ásamt stýrihópi hefur kynnt sér vel hvað felst í stigskiptingu farsældarþjónustu
· Sjá nánar lög um samþættingu þjónustu í þágu farsældar barna ásamt frumvarpi.
· Bent á eftirfarandi fylgiskjöl:
· Farsældarþjónusta útskýring – frá almennri til sérhæfðari þjónustu.
· Farsældarþjónusta útskýring – úrræðalisti. 
· Sýnishorn yfir stigskipta farsældarþjónustu.

☐ Úrræði í nærumhverfi barna innan sem utan sveitarfélags/stofnunar hafa verið listuð upp
· Búið er að lista upp öll úrræði sem eru til staðar í nærumhverfi barna innan sem utan sveitarfélags/stofnunar og úrræði sem veitt eru af almennum þjónustuveitendum.
· Mikilvægt er að horfa á úrræði fyrir börn og foreldra í víðu samhengi. 
· Reynslan hefur sýnt að samráð við aðra þjónustuveitendur innan og/eða utan sveitarfélags/stofnunar um samantekt og uppsetningu úrræða hefur gefist vel og ýtir undir víðtækt eignarhald á verkefninu. Samráðið getur verið í smærri eða stærri hópum stjórnenda og/eða fulltrúa sviða/deilda innan sveitarfélags/stofnunar sem hafa þekkingu á því hvaða úrræði eru í boði.
· Búið er að greina hvort skortur er á lögbundnum og/eða nauðsynlegum úrræðum til að mæta þörfum barna og foreldra og í kjölfarið leita lausna. 

☐ Farsældarþjónusta á vegum sveitarfélagsins/stofnunarinnar er stigskipt
· Búið er að stigskipta öllum úrræðum í nærumhverfi barna hjá sveitarfélagi/stofnun á þrjú stig samkvæmt farsældarlögunum.

☐ Úrræðalisti þar sem stigskipting farsældarþjónustu á vegum sveitarfélags/stofnunar er aðgengilegur
· Búið er að útbúa úrræðalista sveitarfélagsins/stofnunarinnar sem tekur mið af þeim úrræðum sem í boði eru.
· Úrræðalistinn er aðgengilegur öllum þeim sem sinna stefnumótun, þeim sem starfa í farsældarþjónustu og notendum þjónustunnar.
· Áhersla er lögð á að úrræðalisti sveitarfélaga/stofnana nái utan um þjónustu sem stendur börnum og foreldrum til boða á viðkomandi svæði en ekki eingöngu þjónustu sem viðkomandi sveitarfélag/stofnun veitir.

Skilgreining á þjónustu í þágu farsældar barna markar með skýrum hætti samstarf mismunandi þjónustukerfa. Í því skyni að ná fram víðtæku eignarhaldi á verkefninu getur verið gott að draga sem flesta að borðinu þegar kemur að gerð þessa lista og fá þá til þess að tilgreina úrræði eftir stigunum þremur.

